
Zašłe lěta běchu ćežke. Znajmjeńša za wulku wjetšinu ludźi. 
Žiwidła, podruž, płun a milina – wšo je dróše. Mnozy dyrbja w 
zymje rozsudźić, hač sej ćopły wobjed abo ćopłe bydlenje 
„dowola“. Tola tež ludźo, kotrymž so lěpje dźe, ćišć stupacych 
płaćiznow znaja. W lěću do dowola jěć sej mnozy hižo wjace 
dowolić njemóža. 

W ampli zjednoćene strony pak su so radšo połštwórta lěta 
wadźili, město zo bychu so wo wšědne starosće ludźi starali. 
Nětko móhło hišće hórje přińć: Friedrich Merz planuje jako 
kancler najwótriše socialne skrótšenja w stawiznach 
zwjazkoweje republiki. Socialny stat rozbić – to chcetej CDU a 
CSU a FDP a AfD tak a tak.  SPD a Zeleni poskićujetej so Merzej 
hižo do wólbow jako koaliciskej partneraj. Tola štóž ani přećiwo 
Lindnerej wobstał njeje, so přećiwo Merzej jako kanclerej ćim 
mjenje přesadźi.

Je pak druheho puća: mjenujcy opozicija, kotraž wótře ćišć 
wukonja, zo by so něšto změniło. Z minimalnej mzdu je so nam 
to hižo radźiło. A nětko budźemy to znowa činić: Bychmy 
nadhódnotowy dawk na zakładne žiwidła šmórnyli a z tym 
najchudšim pomhali kaž tež wšitkich při nakupowanju wotćežili. 
Z postajenjom za cyłu Němsku, z kotrymž so zwyšenje podruže 
wobmjezuje, bychmy zaručili, zo wostanje bydlenje 
zapłaćomne. A hdyž sej bohatstwo dźělimy, budźe knježerstwo 
tež do přichoda kraja inwestować móc, zo bychu tu industrije a 
dźěłowe městna za přichod nastawali. Je wjele dobrych idejow, 
kak by wšědny dźeń zaso zapłaćomny był. Někotre tule 
wopisujemy.



Zo njeby 
podruž pjenjezy 
za žiwjenje 
spóžrěła 
Je dale a mjenje zapłaćomnych bydlenjow: W tójšto městach je 
so podruž w zašłych 10 lětach podwojiła. Ale tež na wsach 
podruž stupa. Zapłaćomne bydlenje sej namakać je nimale wěc 
zboža. Knježerstwo ample je zaměry, kotrež je sej nastupajo 
twar bydlenjow postajiło, kóžde lěto misnyło. Přičina je: Politika 
so wosebje na priwatnych inwestorow spušća. Ći pak porjadnje 
zasłužeja, hdyž je bydlenjow přemało. Lěwica chce, zo so stat 
sam wo dosć zapłaćomnych bydlenjow stara:

 ▪ Chcemy, zo so po wšej Němskej zwyšenje podruže 
wobmjezuje: Nichtó njesmě podruž šěsć lět dołho zwyšić. 
Po tym dyrbja krute maksimalne hranicy za zwyšenje 
podruže płaćić. W městach z wosebje wulkim njedostatkom 
bydlenjow dyrbja so wysoke podruže hnydom znižić.

 ▪ Saněrowanja a zatwar noweho tepjenja njesmě 
wuskutkować, zo so podruž za tepjene bydlenje zwyši.

 ▪ Zjawny a drustowy twar bydlenjow chcemy spěchować.



Zo nakupowanje
hižo njeby
bolało
Tydźenski nakup a zličbowanka za płun bywa za dale a wjace 
ludźi problem. Za čas knježerstwa Olafa Scholza je płaćizna za 
žiwidła wo nimale 30 procentow stupała. Někotryžkuli steji kónc 
měsaca před prózdnym chłódźakom abo boji so přichodneje 
zličbowanki za energiju. To njeby być trjebało: Profity 
zastaraćelow z energiju, superwikow a žiwidła produkowacych 
koncernow su zašłe lěta njesměrnje stupali. Mějićel Lidla Dieter 
Schwarz na přikład je swoje zamóženstwo zašłych sydom lět 
nimale podowojił. 

 ▪ Chcemy, zo so nadhódnotowy dawk za zakładne žiwidła, 
produkty za hygienu, bus a železnicu šmórnje. Stat na tutej 
zakladnej potrjebje njetrjeba sobu zasłužeć. 

 ▪ Žadamy sej kontrolowanje płaćizny za energiju a žiwidła a 
krućiše kartelowe prawo.

 ▪ Brojenje ze žiwidłami dyrbi stat zakazać.
 ▪ Přerězne mnóstwo přetrjeby miliny a tepjenja dyrbi so za 

přihódny tarif poskićeć.



Sprawny dawkowy system, kiž 
wjetšinu ludnosće wolóži

 ▪ Chcemy dochodowy dawk reformować: Štóž mjenje hač 
7.000 eurow brutto na měsac zasłuži, budźe po našim 
tarifje mjenje dawkow płaćić (jako single, dawkowa klasa I).

 ▪ Za wšitke dochody hač do 16.800 Euro wob lěto so jako   
eksistencny minimum dawki płaćić njetrjebaja.

 ▪ Maksimalna dawkowa sadźba ma so na 53 procentow 
zwyšić, super bohaći płaća 75 procentow dawka bohatych.

 ▪ Dawk za zamóženje milionarow a miliardarow ma so znowa 
zawjesć.

Renta a chorobne zawěsćenje – 
za wšěch solidarisce

 ▪ Chcemu zarjadować chorobnu zawěsćernju, do kotrejež 
kóždy płaći. Přinošk z tym wot 17,1 na něhdźe 13,3 
procentow spadnje.

 ▪ Chcemy likwidowanje chorownjow wotwobarać! Chorownje 
njesmědźa na profit wusměrjenje hospodarić, ale słušeja do 
zjawneje ruki.

 ▪ W mnohich powołanjach hač do staroby 67 lět dźěłać 
njemóžeš. Štóž je 40 lět dźěłał, ma prawo měć, do renty 
hić.



Za měr na swěće, diplomatiju a 
wotbrónjenje

 ▪ Zasadźujemy so po wšěm swěće za diplomatiju a měrliwe 
rozrisanje konfliktow. Zasudźamy nadběhowace wójny, 
dokelž su přećiwo ludowemu prawu, kaž nadpad Ruskeje na 
Ukrainu.

 ▪ Zasadźujemy so za přiměr a za sprawny měr w Ukrainje, na 
Bliskim wuchodźe a wšudźe, hdźež je na swěće wójna.

 ▪ Wotpokazujemy wjace wudawkow za wobrónjenje. Chcemy, 
zo je zwjazkowa wobora ryzy wójsko za zakitowanje. 

Dobre dźěło a socialnu wěstotu w 
kóždej situaciji žiwjenja

 ▪ Minimalna mzda dyrbi so na 15 euro zwyšić!
 ▪ Žadamy sej minimalne zastaranje bjez sankcijow a 

solidarisku minimalnu rentu 1.400 eurow na měsac. Nichtó 
njesmě pod eksistencny minimum zjěć.

 ▪ Žadamy sej bjezpłatny wobjed w pěstowarni a šuli. Žane 
dźěćo njeměło hłódne wuknyć. Pěstowarnja dyrbi być 
bjezpłatna a to hižo wot prěnjeho lěta.



Přetwar město demontaže: Škit 
klimy, ale socialnje 

 ▪ Njesocialny popłatk za CO2 za tankowanje a tepjenje 
wotpokazujemy. Žadamy sej wobšěrnu podpěru při 
wobnowjenju tepjenskich systemow.

 ▪ Žadamy sej za industriju fonds za inwesticije. Chcemy 
sobudźěłaćerjow podpěrować, kotřiž chcedźa zawod sami 
přewzać a jako drustwo dale wjesć.

 ▪ Za škit klimy maja płaćić ći, kotřiž so najbóle přećiwo tomu 
přeńdu: bohaći a koncerny.

Za tolerantnu towaršnosć bjez 
hidy a rasizma

 ▪ Wotpokazujemy šćuwanje ludźi jedyn na druheho a hdyž so 
ćěkancy jako winicy wotkołkuja ze zaměrom, wot socialnych 
problemow wotwjesć. Woni trjebaja wot prěnjeho dnja 
dowolnosć za dźěło. Wuznawamy so k prawu na azyl.

 ▪ Z rozsudźenosću chcemy zakročeć přećiwo namocy 
napřećo žonam, a prawo žonow na městno w škitnym domje 
chcemy hnydom zwoprawdźić.

 ▪ Za nas płaći zasada: samsnu mzdu za samsne dźěło. 
Wojujemy přećiwo kóždejžkuli diskriminaciji a 
wumjezowanju.

